
N –          Ա

 ՏԵԽՆԻԿԱԿԱՆ ԿԱՆՈՆԱԿԱՐԳԵՐԻ ՄՇԱԿՄԱՆ 2013 ԹՎԱԿԱՆԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ
Հիմք ընդունելով «Տեխնիկական կանոնակարգման մասին» Հայաստանի Հանրապետության օրենքի 8-րդ հոդվածի 1-ին մասի 3-րդ կետի բ) ենթակետը` Հայաստանի Հանրապետության կառավարությունը որոշում է.

1. Հաստատել` 

1) Տեխնիկական կանոնակարգերի մշակման 2013 թվականի ծրագիրը` համաձայն հավելվածի:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ






ՏԻԳՐԱՆ ՍԱՐԳՍՅԱՆ   

Հավելված 

ՀՀ կառավարության 

N -       Ա որոշման
ԾՐԱԳԻՐ

ՏԵԽՆԻԿԱԿԱՆ ԿԱՆՈՆԱԿԱՐԳԵՐԻ ՄՇԱԿՄԱՆ 2013 ԹՎԱԿԱՆԻ
	Հ/Հ
	ՄՇԱԿՄԱՆ ԵՆԹԱԿԱ ՏԵԽՆԻԿԱԿԱՆ ԿԱՆՈՆԱԿԱՐԳԻ ԱՆՎԱՆՈՒՄԸ
	ՏԵԽՆԻԿԱԿԱՆ ԿԱՆՈՆԱԿԱՐԳՈՎ  ԿԱՆՈՆԱԿԱՐԳՎՈՂ ՈԼՈՐՏԸ
	ՄՇԱԿՈՂ ՄԱՐՄԻՆԸ 
	ՏԵԽՆԻԿԱԿԱՆ ԿԱՆՈՆԱԿԱՐԳԸ ՀՀ ԿԱՌԱՎԱՐՈՒԹՅՈՒՆ ՆԵՐԿԱՅԱՑՆԵԼՈՒ ԺԱՄԿԵՏԸ

	1
	2
	3
	4
	5

	1.
	<<Հայաստանի Հանրապետության խաղալիքների անվտանգության տեխնիկական կանոնակարգը հաստատելու և ՀՀ կառավարության 2004 թվականի նոյեմբերի 22-ի 1551-Ն որոշումն ուժը կորցրած ճանաչելու մասին>> ՀՀ կառավարության որոշման նախագիծ
	Սույն տեխնիկական կանոնակարգը տարածվում է այն արտադրանքի վրա, որը ստեղծված է կամ նախատեսված է մինչև 14 տարեկան երեխաների կողմից խաղերում օգտագործելու համար:
	ՀՀ էկոնոմիկայի նախարարություն
ՀՀ առողջապահության նախարարություն
	2013թ.

հուլիս


ՀԻՄՆԱՎՈՐՈՒՄ
«ՏԵԽՆԻԿԱԿԱՆ ԿԱՆՈՆԱԿԱՐԳԵՐԻ ՄՇԱԿՄԱՆ 2013 ԹՎԱԿԱՆԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ
1. Անհրաժեշտությունը

Սույն որոշման նախագծի ընդունումը պայմանավորված է «Տեխնիկական կանոնակարգման մասին» Հայաստանի Հանրապետության օրենքի 8-րդ հոդվածի 1-ին մասի 3-րդ կետի բ) ենթակետից բխող միջոցառման իրականացման անհրաժեշտությամբ, ըստ որի ՀՀ էկոնոմիկայի նախարարությունը, որպես տեխնիկական կանոնակարգման ոլորտում համակարգող մարմին, Հայաստանի Հանրապետության կառավարության հաստատմանը պետք է  ներկայացնի նոր տեխնիկական կանոնակարգերի մշակման ամենամյա ծրագիր: 
2. Ընթացիկ իրավիճակը և խնդիրները

Ներկայումս Հայաստանի Հանրապետությունում գործող ինչպես բոլոր, այնպես էլ սույն որոշման նախագծով հաստատվող տեխնիկական կանոնակարգը հստակեցման/արդիականացման կարիք ունի (գործող տեխնիկական կանոնակարգում սահմանված պահանջները չեն համապատասխանում Առևտրի համաշխարհային կազմակերպության Առևտրի տեխնիկական խոչընդոտների (ԱՏԽ) համաձայնագրի պահանջներին): Բացի այդ, Եվրամիության և Հայաստանի միջև Խորը և համապարփակ ազատ առևտրի համաձայնագրի (ԽՀԱԱՀ) շուրջ բանակցությունների մեկնարկի տեսանկյունից խնդրահարույց է առևտրի տեխնիկական խոչընդոտների ոլորտը, որի բարեփոխումը ենթադրում է նաև տեխնիկական կանոնակարգերի աստիճանական ներդաշնակեցում Եվրամիության դիրեկտիվներին: 

ՀՀ էկոնոմիկայի նախարարությունը,   հաշվի առնելով այն հանգամանքը, որ <<էլեկտրամագնիսական համատեղելիության վերաբերալ տեխնիկական կանոնակարգը հաստատելու մասին>> ՀՀ կառավարության որոշման նախագծի մոտարկումը/ներդաշնակեցումը բավականին ժամանակատար և բարդ գործընթաց է, ինչպես նաև այն հանգամանքը, որ տվյալ տեխնիկական կանոնակարգը մշակող և պատասխանատու մարմիններ հանդիսացող ՀՀ տրանսպորտի և կապի, ՀՀ էներգետիկայի և բնական պաշարների, ինչպես նաև ՀՀ էկոնոմիկայի նախարարությունները չեն կարող մինչև 2013 թվականի նոյեմբեր ամիսն իրականացնել տվյալ տեխնիկական կանոնակարգի մշակման, մոտարկման/ներդաշնակեցման գործընթացը, ուստի որոշվել է <<էլեկտրամագնիսական համատեղելիության վերաբերալ տեխնիկական կանոնակարգը հաստատելու մասին>> ՀՀ կառավարության որոշման նախագիծը փոխարինել <Ծխախոտի վերաբերյալ տեխնիկական կանոնակարգը հաստատելու մասին>> ՀՀ կառավարության որոշման նախագծով, որը ՀՀ կառավարության հաստատմանը պետք է ներկայացվի 2014թ. սեպտեմբեր ամսին:

 
Ելնելով վերոգրալ հանգամանքներից, ՀՀ էկոնոմիկայի նախարարությունը նպատակահարմար է գտնում  «Տեխնիկական կանոնակարգերի մշակման 2013 թվականի ծրագիրը հաստատելու մասին» Հայաստանի Հանրապետության կառավարության որոշման նախագծի հավելվածով հաստատված 2-րդ կետով սահմանված <<էլեկտրամագնիսական համատեղելիության վերաբերալ տեխնիկական կանոնակարգը հաստատելու մասին>> ՀՀ կառավարության որոշման նախագիծը հանել <<Տեխնիկական կանոնակարգերի մշակման 2013 թվականի ծրագիրը հաստատելու մասին>> ՀՀ կառավարության որոշման նախագծով հաստատված հավելվածից` հավելվածում թողնելով միայն <<Հայաստանի Հանրապետության խաղալիքների անվտանգության տեխնիկական կանոնակարգը հաստատելու և ՀՀ կառավարության 2004 թվականի նոյեմբերի 22-ի 1551-Ն որոշումն ուժը կորցրած ճանաչելու մասին>> ՀՀ կառավարության որոշման նախագիծը:
3. Տվյալ բնագավառում իրականացվող քաղաքականությունը

Ներկայումս ՀՀ էկոնոմիկայի նախարարութունը ՀՀ առողջապահության նախարարության, ինչպես նաև Եվրամիության համապատասխան փորձագետների հետ համատեղ մշակում/մոտարկում է «Խաղալիքների անվտանգությանը ներկայացվող տեխնիկական կանոնակարգը:

4. Կարգավորման նպատակը և բնույթը

Հաշվի առնելով այն հանգամանքը, որ Հայաստանի Հանրապետությունում խաղալիքների անվտանգությանը ներկայացվող տեխնիկական կանոնակարգը չի համապատասխանում Եվրամիության պահանջներին և խոչընդոտ է հանդիսանում գործող օրենսդրության` ԵՄ պահանջներին համապատասխան ներդաշնակեցման գործընթացում, ուստի նոր տեխնիկական կանոնակարգի մշակումը/ներդաշնակեցումը ԵՄ դիրեկտիվներով սահմանված պահանջներին և չափանիշներին  հետագայում կարող է խթան հանդիսանալ Հայաստանի Հանրաետությունում արտադրվող արտադրանքի արտահանմանը և, միաժամանակ,  կարող է նպաստել սպառողների ու պետության շահերի արդյունավետ պաշտպանությանը:
5. Նախագծի մշակման գործընթացում ներգրավված ինստիտուտները և անձիք
ՀՀ էկոնոմիկայի նախարարություն

6. Ակնկալվող արդյունքը

Վերոգրյալ որոշման նախագծի ընդունումը կապահովվի իրավական ակտերի մոտարկմանը Եվրամիության դիրեկտիվներին, տեղական արտադրողի համար ապահովելով թողարկվող արտադրանքի մրցունակության բարձրացում և ազատ մուտք արտաքին շուկաներ, որը կնպաստի նաև Հայաստանի Հանրապետության տնտեսության զարգացմանն ու սպառողների շահերի պաշտպանության մակարդակի բարձրացմանը: 
7. Այլ տեղեկություններ (եթե այդպիսիք առկա են)
Չկան:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                       ՏԻԳՐԱՆ ԴԱՎԹՅԱՆ

ՏԵՂԵԿԱՆՔ
«ՏԵԽՆԻԿԱԿԱՆ ԿԱՆՈՆԱԿԱՐԳԵՐԻ ՄՇԱԿՄԱՆ 2013 ԹՎԱԿԱՆԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջանում:

2. Միջազգային պայմանագրերով ստանձնած պարտավորությունների հետ համապատասխանությունը

Համապատասխանում է:

3. Այլ տեղեկություններ (եթե այդպիսիք առկա են)
Չկան:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                      ՏԻԳՐԱՆ ԴԱՎԹՅԱՆ

ՏԵՂԵԿԱՆՔ

«ՏԵԽՆԻԿԱԿԱՆ ԿԱՆՈՆԱԿԱՐԳԵՐԻ ՄՇԱԿՄԱՆ 2013 ԹՎԱԿԱՆԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Տեխնիկական կանոնակարգերի մշակման 2013 թվականի ծրագիրը հաստատելու մասին» Հայաստանի Հանրապետության կառավարության որոշման ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացումներ կամ նվազեցումներ չեն նախատեսվում:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

     ԷԿՈՆՈՄԻԿԱՅԻ ՆԱԽԱՐԱՐ                                                        ՏԻԳՐԱՆ ԴԱՎԹՅԱՆ

ՏԵՂԵԿԱՆՔ

ԻՐԱՎԱԿԱՆ ԱԿՏԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

«Տեխնիկական կանոնակարգերի մշակման 2013 թվականի ծրագիրը հաստատելու մասին» Հայաստանի Հանրապետության կառավարության որոշման նախագծի նախագծմանը և քննարկմանը հասարակության մասնակցության մասին տեղեկանքի լրացման անհրաժեշտությունը բացակայում է, քանի որ իրավական ակտի նախագծմանը և քննարկմանը հասարակության մասնակցություն չի եղել:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                ՏԻԳՐԱՆ ԴԱՎԹՅԱՆ

ԱՄՓՈՓԱԹԵՐԹ
«Տեխնիկական կանոնակարգերի մշակման 2013 թվականի ծրագիրը հաստատելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ առողջապահության նախարարի

(ԴԴ/11.1/10555-12 առ 2012-10-25)
	Առողջապահության բնագավառում 2013 թվականի ընթացքում չի նախատեսվում մշակել կամ փոփոխություն կատարել տեխնիկական կանոնակարգում:
	
	

	2.
	ՀՀ աշխատանքի և սոցիալական հարցերի նախարարի

(ԱԱ/ՀՄ-2-3/7295-12 առ 2012-10-18)
	ՀՀ աշխատանքի և սոցիալական հարցերի նախարարությունը տեխնիկական կանոնակարգերի մշակման կամ տեխնիկական կանոնակարգերում փոփոխություն կատարելու մասին 2013 թվականին ծրագիր չի նախատեսում: 
	
	

	3.
	ՀՀ գյուղատնտեսության նախարարի

(ԳԲ/07.1/5452-12 առ 2012-10-22)
	<<Տեխնիկական կանոնակարգերի մշակման ամենամյա ծրագրում>>  ներառելու համար ՀՀ գյուղատնտեսության նախարարության կողմից առաջարկություններ չեն ներկայացվում, քանի որ արդեն իսկ ընդունվել են  ՀՀ վարչապետի 2012 թվականի հոկտեմբերի 9-ի <<Սննդամթերքի անվտանգության ոլորտի մի շարք տեխնիկական կանոնակարգերի վերանայման ժամանակացույցը հաստատելու մասին>> N988-Ա  և ՀՀ կառավարության 2012 թվականի հոկտեմբերի 18-ի նիստում՝   <<Գյուղատնտեսության և ագրովերամշակման ոլորտների օրենսդրական դաշտը Եվրամիության օրենսդրական դաշտին մոտարկման ծրագիրը հաստատելու մասին>>  որոշումները:
	Չի ընդունվել:


	ՀՀ գյուղատնտեսության նախարարության կողմից 2013 թվականին նոր տեխնիկական կանոնակարգերի մշակում չի նախատեսվում, քանի որ ներկայացվածը վերաբերում է արդեն գործող տեխնիկական կանոնակարգերում փոփոխություններ կատարելուն, այլ ոչ թե նոր տեխնիկական կանոնակարգեր մշակելուն:



	4.
	ՀՀ քաղաքաշինության նախարարի

(01/12.2/5105-12 առ 2012-10-16)
	2013 թվականի <Տեխնիկական կանոնակարգերի մշակման ամենամյա ծրագրում> ընդգրկելու համար` ոլորտի տեխնիկական կանոնակարգերի մշակման կամ տեխնիկական կանոնակարգերում փոփոխություն կատարելու վերաբերյալ                    ՀՀ քաղաքաշինության նախարարությունն  առաջարկություններ չունի: 
	
	

	5.
	ՀՀ ֆինանսների նախարարի

(1/1.4-2/13637-12 առ 2012-10-22)
	ՀՀ ֆինանսների նախարարությունը տեխնիկական կանոնակարգերի մշակման կամ տեխնիկական կանոնակարգերում փոփոխություն կատարելու մասին 2013 թվականի ծրագրի վերաբերյալ առաջարկություններ չունի: 
	
	

	6.
	ՀՀ բնապահպանության նախարարի

(1/01.2/11730-12 առ 2012-10-17)
	«Բնապահպանության ոլորտի տեխնիկական կանոնակարգերի վերանայման պլանավորման ծրագիրը հաստատելու մասին» Հայաստանի  Հանրա​պետության կառավարության որոշման նախագիծը 08.10.2012թ. N1/01.2/11685-12 գրությամբ ներկայացվել է ՀՀ կառավարության աշխատակազմ:


	Չի ընդունվել:


	ՀՀ բնապահպանության նախարարության կողմից 2013 թվականին նոր տեխնիկական կանոնակարգերի մշակում չի նախատեսվում, քանի որ որոշմամբ հաստատված ծրագիրը վերաբերում է արդեն գործող տեխնիկական կանոնակարգերում փոփոխություններ կատարելուն, այլ ոչ թե նոր տեխնիկական կանոնակարգեր մշակելուն:

	7.
	ՀՀ էներգետիկայի և բնական պաշարների նախարարի

(01/22.2/4348-12 առ 2012-11-01)
	ՀՀ էներգետիկայի և բնական պաշարների նախարարությունը «Տեխնիկական կանոնակարգերի մշակման ամենամյա ծրագրի» շրջանակներում 2013 թվականի ընթացքում նոր տեխնիկական կանոնակարգերի մշակում չի նախատեսում:
	
	

	8.
	ՀՀ կրթության և գիտության նախարարի

(01/10/12949-12 առ 2012-11-01)
	«Տեխնիկական կանոնակարգերի մշակման ամենամյա ծրագրում» ներառելու համար կրթության ոլորտում 2013 թվականի ընթացքում մշակման համար նախատեսված տեխնիկական կանոնակարգեր չկան:
	
	

	9.
	ՀՀ սպորտի և երիտասարդության նախարարի

(1/09/836-12 առ 2012-10-15)
	ՀՀ սպորտի և երիտասարդության հարցերի նախարարությունը իր ոլորտին վերաբերվող տեխնիկական կանոնակարգերի մշակման կամ տեխնիկական կանոնակարգերում փոփոխություն կատարելու մասին 2013 թվականի ծրագիր չունի:


	
	

	10.
	ՀՀ տրանսպորտի և կապի նախարարի

(01/16.1/11649-12 առ 2012-11-02)


	ՀՀ տրանսպորտի և կապի  նախարարությունը Տեխնիկական կանոնակարգերի մշակման ամենամյա ծրագրում ներառելու համար առաջարկություն չունի: 

	Չի ընդունվել:


	ՀՀ տրանսպորտի և կապի  նախարարությունը «Տեխնիկական կանոնակարգերի մշակման ամենամյա ծրագրում» ներառելու համար ունի 1 նոր մշակվող/մոտարկվող տեխնիկական կանոնակարգ, այն է` <<էլեկտրամագնիսական համատեղելիության վերաբերալ տեխնիկական կանոնակարգը հաստատելու մասին>> ՀՀ կառավարության որոշման նախագիծ:

 ՀՀ տրանսպորտի և կապի նախարարությունը, վերոգրյալ իրավական ակտը որպես առաջին կատարող մշակելու/մոտարկելու համար հաստատվել է ինչպես Հայաստանի Հանրապետության վարչապետի 2011 թվականի դեկտեմբերի 1-ի «Հայաստանի Հանրապետության արդյունաբերության ընտրված ոլորտների օրենսդրությունը Եվրամիութան մակարդակում կանոնակարգվող արդյունաբերական ոլորտների օրենսդրությանը մոտակման ծրագիրը հաստատելու մասին» թիվ 1162-Ա որոշմամբ հաստատված հավելվածի 3-րդ կետով, այնպես էլ ՀՀ կառավարության «Ոչ պարենային արտադրանքի տեխնիկական կանոնակարգերի վերանայման պալանավորման ծրագիրը հաստատելու մասին» 2012 թվականի օգոստոսի 9-ի թիվ 1015-Ն որոշմամբ (ադ մասին ՀՀ էկոնոմիկայի նախարարության կողմից գրություն է ներկայացվել նաև ՀՀ տրանսպորտի և կապի նախարարություն):

	11.
	ՀՀ արտակարգ իրավիճակների նախարարի

(1/23/5162-12 առ 2012-10-29)
	Հայաստանի Հանրապետության արտակարգ իրավիճակների նախարարությունը 2013 թվականի ընթացքում նախատեսում է մշակել ներքոհիշյալ տեխնիկական կանոնակարգերը՝

1.<<Քարաղի նստվածքներում բնական գազի ստորգետնյա պահեստարանների ստեղծման և շահագործման տեխնիկական անվտանգության ապահովման կանոններ>>,

2.<<Ամոնիակի վերգետնյա պահեստների շահագործման տեխնիկական անվտանգության ապահովման կանոններ>>,

3.<<Օդի բաժանումից արգասիքների արտադրության և օգտագործման ժամանակ տեխնիկական անվտանգության ապահովման կանոններ>>,

4.<<Ստորգետնյա կառույցների շինարարության ժամանակ տեխնիկական անվտանգության ապահովման կանոններ>>:
	Չի ընդունվել:


	Առաջարկը չի ընդունվել, քանի որ «Տեխնիկական կանոնակարգման մասին» ՀՀ օրենքում արդեն իսկ հստակ սահմանված են, թե որ իրավական ակտերը կարող են հանդիսանալ տեխնիկական կանոնակարգեր, ուստի, ելնելով «Տեխնիկական կանոնակարգման մասին» ՀՀ օրենքի 2-րդ հոդվածի 1-ին մասի 2-րդ կետից` վերոգրյալ իրավական ակտերը չեն կարող հանդիսանալ տեխնիկական կանոնակարգեր:



	12.
	ՀՀ ոստիկանության պետի

(2/4-2-3224 առ 2012-10-22)
	«Տեխնիկական կանոնակարգերի մշակման ամենամյա ծրագրում» ներառելու նպատակով 2013թ. ընթացքում ՀՀ ոստիկանությունում մշակման համար նախատեսված տեխնիկական կանոնակարգեր չկան:
	
	

	13.
	ՀՀ արդարադատության նախարարի

(01/8052-12 առ 2012-12-25)
	Նախագծի 2-րդ կետն անհրաժեշտ է հանել` համաձայն «Իրավական ակտերի մասին» ՀՀ օրենքի 60-րդ հոդվածի պահանջների:


	Ընդունվել է:


	Կատարվել է համապատասխան փոփոխություն:




ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                                                                   ՏԻԳՐԱՆ ԴԱՎԹՅԱՆ













